BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJE BOSNE

KANTONALNI SUD NOVI TRAVNIK

BROJ:  06 0 K 002517 10 K 
Novi Travnik: 08.12.2010.godine
U IME FEDERACIJE BOSNE I HERCEGOVINE

Kantonalni sud Novi Travnik, u vijeću sastavljenom od sudaca: Mehmedalija Huseinović kao predsjednik vijeća te Darmina Avdić i Vladimira Žuljević kao članova vijeća, uz sudjelovanje zapisničara Ivane Čorić, u krivičnom predmetu protiv optuženog Zvonimira Androšević zbog krivičnog djela Ubojstvo iz čl. 166. stav 2. tačka d) KZ F BiH po optužnici Kantonalnog tužilaštva Travnik broj: T06 0 KT 0000865 10 od 19.05.2010. godine, nakon održanog usmenog javnog glavnog pretresa u prisustvu optuženog, njegove braniteljice Branke Praljak, odvjetnice iz Novog Travnika i zastupnika optužnice kantonalnog tužitelja Ljube Tokić,  nakon obavljenog vijećanja i glasanja dana 01.12.2010. godine , donio je, a dana 08.12.2010. godine javno objavio slijedeću: 
P R E S U D U

Optuženi: Zvonimir Androšević, zv.“Zvono“ sin Miroslava i majke Zdravke rođ.Toljušić, rođen 04.10.1968. godine u Travniku, nastanjen u Novom Travniku, ul. Ruđera Boškovića br. VII/6, sa završenom SSS, po zanimanju medicinski tehničar, oženjen, otac jednog djeteta, Hrvat, državljanin BiH, JMBG:  0410968192810,  neosuđivan, u pritvoru po rješenju tog suda broj 06 0 K 001963 10 Kpp 2, od 24.02.2010. godine

K R I V   J E 
što je:

dana 21.02.2010. godine oko 19,30 sati ispred obiteljske kuće oštećenog Lovrić Siniše u Novom Naselju, općina Novi Travnik, dovezao se p.m.v. marke VW-Polo reg. oznaka 285-T-421, gdje je u vozilo primio oštećenog s kojim je od ranije imao poslovne kontakte i zbog toga nesuglasice oko dugovanja, da bi ga lišio života, a potom u namjeri da od oštećenog oduzme automobil nepoznat iznos novca i mobitel, odvezao se sa oštećenim, za kojeg je znao da je teško invalidna osoba, regionalnim putom Novi Travnik – Gornji Vakuf/Uskoplje ii na dijelu puta preko prijevoja Pavlovica skrenuo na šumski put prema rudniku Radovan oko 65 metara u dubinu šume, a potom iz blizine ispalio u lijevu sljepoočnicu oštećenog jedan hitac iz automatske puške usljed čega je došlo do prostrijela glave sa povredama za život važnih centara mozga i trenutne smrti oštećenika, nakon čega iz njegovih džepova oduzeo nepoznati novčani iznos, mobitel marke Nokia 6300, IMEI broja 35640101627983 sa pretplatničkim brojem 065/799-211, mobilnog operatera M-tel, ključeve od kuće i vozila marke VW Golf V, reg oznaka 166-E-312, te je tijelo oštećenog vukući za noge pomjerio 10 metara u dubinu šume, ostavio desno uz put iza jednog grma i prekrio plastičnom crnom vrećom za smeće koju je prije toga razderao po dužini zatim se vozilom uputio nazad u Novi Travnik i na dijelu puta u mjestu Zagrlje, općina Novi Travnik u blizini autobusnog stajališta iz oduzetog mobitela marke Nokia 6300, izvadio i izbacio na zemlju SIM karticu broj 065-799-211, nastavio do kuće oštećenog gdje je bilo parkirano njegovo vozilo koje je odvezao i sklonio na parking pivnice „Ganga“ u blizini trgovine „Đotlo“ u Vitezu, a sutradan 22.02.2010. godine nakon što navedeno vozilo, koje je nudio na prodaju, nije uspio prodati, odvezao je u nepoznatom pravcu,

dakle, usmrtio drugog iz koristoljublja,


čime je počinio  krivično djelo „Ubojstvo“ iz čl.166 st.2 točka d, KZ F BiH.

Pa ga sud primjenom zakonskih odredbi kao i uz primjenu odredaba čl. 42, čl. 43, čl. 49 stav 1. KZ F BiH kao i uz primjenu odredbe čl. 300. ZKP F BiH za počinjeno krivično djelo 

O S U Đ U J E 

Na kaznu zatvora u trajanju od 15 godina u koju kaznu mu se ima uračunati a u skladu sa odredbom čl. 57. KZ F BiH vrijeme koje je proveo u pritvoru i to vremenski period od 24.02.2010. godine pa dalje do pravomoćnosti presude. 

Na osnovu čl. 202. stav 1. i 4. ZKP F BiH optuženi se obavezuje da djelimično naknadi troškove krivičnog postupka u iznosu od 3.272,50 KM te da na ime paušala plati iznos od 50,00 KM, dok se u ostalom dijelu oslobađa obaveze naknade troškova krivičnog postupka.

Zapisničar                                                                        Predsjednik vijeća-sudac

Ivana Čorić                                                                        Mehmedalija Huseinović

Istodobno temeljem odredbe čl. 152. stav 1. i čl. 302. ZKP F BiH, a iz razloga koji su propisani odredbom čl. 146. stav 1. tačka d) istog zakona mu se produžava pritvor i isti po ovom rješenju može trajati najduže 9 mjeseci odnosno do upućivanja optuženog na izdržavanje kazne zatvora. 

O produženju pritvora će biti izrađeno posebno rješenje. 

Zapisničar                                                                        Predsjednik vijeća-sudac

Ivana Čorić                                                                        Mehmedalija Huseinović

